
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᖃᓂᒪᒍᑕᐅᖃᑦᑕᑐᖅ coronavirus (COVID-19): ᓄᓇᕕᒻᒥ 
ᐊᑦᑕᓇᕐᓯᒍᑕᐅᓂᐅᔭᖕᖏᓚᖅ 

 
 
ᑯᑦᔪᐊᒥᑦ, ᕕᐳᐊᕆ 28, 2020 - ᓇᐅᓕᒫᓂᒃ ᖃᓄᐃᖕᖏᓯᐊᕆᐊᖃᕐᓂᒧᑦ ᐊᓪᓚᕕᖓᓂ ᓄᓇᓕᓕᒫᑦ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒋᐊᕈᒪᕗᑦ ᓄᓇᕕᒻᒥᐅᑦ ᐊᑦᑕᓇᕐᑐᒦᖕᖏᒪᑕ 
ᒪᓗᒋᔭᐅᔪᖃᕐᓯᒪᓕᕋᓗᐊᕐᑎᓗᒍ ᑯᐯᒃᒥ ᓯᕗᓪᓕᐹᒥᒃ COVID-19-ᓚᔭᐅᔪᒥᒃ ᖃᓄᐃᒍᑎᖃᕐᓂᐊᖒᕆᔭᐅᔪᒥᒃ 
ᒪᓐᑐᕆᐊᒦᑦᑐᒥᒃ. ᓱᕐᖁᐃᑕᐅᓪᓚᕆᖕᖏᓂᖓᓂ,  
 
ᑕᒪᓐᓇ ᓱᑲᑦᑐᒥᒃ ᐱᕙᓪᓕᐊᓂᖃᕐᒪᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᓪᓗᑕᒫᑦ ᐱᓇᓱᖃᑎᖃᖃᑦᑕᖁᑦ 
ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓂᒃ ᐋᓐᓂᐊᕖᓐᓂᓗ ᐃᑉᐱᒍᓲᑎᑦᓴᓕᐅᕐᓱᑎᒃ 
ᖃᓂᒻᒪᑐᖃᕋᔭᕐᐸᑦ ᑕᒪᑐᒥᖓ ᑲᒪᒍᑎᑦᓴᓕᐅᕐᓱᑎᓪᓗ. ᐃᑯᓪᓚᑎᑦᓯᒐᓱᐊᕈᑎᑦᓴᓕᒫᓂᒃ ᑲᒪᑦᓱᑎᒃ 
ᖃᐅᔨᒍᑎᑦᓴᒥᓂᒃ ᖃᓂᒻᒪᑐᖃᕐᐸᑦ ᓄᓇᕕᒻᒥ ᑲᑎᒪᔨᓕᐅᕐᓯᒪᑦᓱᑎᓪᓗ ᐃᑉᐱᒍᓱᓐᓂᐊᑐᓂᒃ ᑕᒪᑐᒥᖓ 
ᐱᓇᓱᐊᕈᓯᑕᒫᑦ ᐱᖓᓱᕕᑦᑕᓱᑎᒃ.  
 
ᐅᖃᐅᓯᐅᓯᒪᔪᑦ 
 
“ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑲᔪᓯᑎᑦᓯᒋᐊᕐᓯᒪᔪᑦ ᓴᐳᒻᒥᒍᑎᑦᓴᓂᒃ ᐃᓄᓐᓂᒃ 
ᐊᑐᐃᓐᓇᐅᒍᑎᓕᐅᕐᓯᒪᑦᓱᑎᓪᓗ ᓄᓇᕕᒻᒥ ᑕᒪᑐᒥᖓ ᖃᓂᒻᒪᑐᖃᕋᔭᕐᐸᑦ ᓄᓇᓕᓐᓄᑦ 
ᐁᑦᑐᑑᑎᐅᑦᑌᓕᒍᑎᑦᓴᓂᒃ. ᑕᒪᓐᓇ ᐊᑐᐃᓐᓇᐅᒍᑎᒋᑦᓯᐊᑕᕗᑦ ᐱᒻᒪᕆᐊᓘᑎᑦᓱᒍᓗ 
ᐊᑦᑕᓇᕐᓯᓂᐅᔭᖕᖏᑐᒦᒐᓗᐊᕐᓱᑕ,” ᒥᓂ ᑯᔩ ᐅᖃᕐᑐᕕᓂᖅ, “ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᑲᒪᔨᒻᒪᕆᖓ.  
  
“ᐊᑦᑕᓇᕐᑐᒦᒍᑕᐅᖕᖏᑐᖅ ᑕᒪᓐᓇ ᓄᓇᕕᒻᒥ. ᖃᐅᔨᔭᐅᔪᖃᓚᐅᕋᑕᖕᖏᑐᖅ ᖃᓂᒻᒪᑐᒥᒃ COVID-19 -
ᓚᔭᐅᔪᒧᑦ. ᒪᓗᒋᔭᐅᔪᖃᓕᕐᐸᑦ ᓱᕐᖁᐃᑕᐅᔪᖃᕐᐸᓘᓐᓃᑦ, ᐋᓐᓂᐊᕖᑦ ᐊᐅᓚᑦᓯᒍᑎᑦᓴᒥᓂᒃ 
ᐃᒫᙰᓚᔭᐅᒍᑎᖃᕐᓯᒪᔪᑦ ᐁᑦᑐᑑᑎᑦᑌᓕᒍᑎᑦᓴᖏᓐᓂᒃ ᐃᓄᐃᑦ, ᐅᖃᕐᓂᒥᔪᖅ ᑭᑎ ᑯᐊᑕ. ᐃᑲᔪᕐᑎᖓ 
ᑐᑭᒧᐊᑦᑎᓯᔨᐅᑉ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᒻᒥ. 
 
ᑐᓴᐅᒪᔭᐅᓪᓚᕆᒋᐊᓖᑦ 
• 94% ᑕᒪᑐᒥᖓ ᖃᓄᐃᒍᑎᖃᓕᕐᑐᑦ ᓯᓚᕐᔪᐊᓕᒫᒥ ᓇᓗᓀᕐᑕᐅᓯᒪᑦᓱᑎᒃ ᓭᓇᒥᐅᒍᕗᑦ. 
• ᕕᐳᐊᕆ 28-ᒥᓂᑦ, 76 ᐃᓅᒍᓐᓀᓯᒪᓕᕐᑐᑦ ᓭᓇᐅᑉ ᓯᓚᑖᓂᒥᐅᑦ ᓱᕐᑯᐃᑕᐅᓯᒪᑦᓱᑎᒃ PHAC-

ᓚᔭᐅᔪᓄᑦ. 
• ᕕᐳᐊᕆ 28-ᒥᓂᑦ, ᐁᑦᑐᑕᐅᓯᒪᔪᑦ ᖃᓂᒪᓐᓇᑐᒥᒃ COVID-19 -ᓚᔭᐅᔪᒥᒃ ᓱᕐᖁᐃᑕᐅᓯᒪᓕᕐᖁᑦ 53-

ᓂ ᓄᓇᕐᔪᐊᓂ. 
 
ᐅᓐᓂᑑᑎᐅᓯᒪᔪᑦ 

ᓇᐅᑐᐃᓐᓀᑦ ᒪᓗᓐᓇᐅᑎᖃᖕᖏᑐᑦ Hubei Province in China -ᓕᐊᕐᓯᒪᔪᕕᓂᐅᑦᓱᑎᒃ, ᑲᓇᑕᒧᑦ ᑎᑭᒍᑎᒃ, 
ᑎᓕᔭᐅᖕᖏᑲᓗᐊᕈᑎᒃ ᐃᓄᓐᓃᑌᓕᑦᓯᐊᖃᑦᑕᖁᔭᐅᔪᑦ ᐅᓪᓗᓂ 14-ᓂ ᓭᓇᒥᑦ ᐊᐅᓪᓚᑐᕕᓂᐅᓗᑎᒃ. 
 
ᐅᓐᓂᑑᑏᑦ ᑎᓕᔭᐅᖕᖏᑲᓗᐊᕈᑎᒃ ᐃᓄᓐᓃᑌᓕᑦᓯᐊᖁᔨᒍᑏᑦ ᑌᒃᑯᓄᖓᐅᓕᖓᖕᖏᑐᑦ ᐊᓯᖏᓐᓄᑦ 
ᐊᕐᕕᑕᕐᓯᒪᔪᓄᑦ ᓭᓇᒦᑦᑐᓄᑦ ᐳᔮᕙᓐᓯᓄᑦ. ᑖᒃᑯᐊᓕ ᒪᓗᓐᓇᐅᑎᖃᕐᒪᖔᕐᒥᒃ ᐃᑉᐱᒍᓱᑦᓯᐊᖁᔭᐅᔪᑦ - 
ᖁᐃᕐᑐᖃᑦᑕᕈᑎᒃ, ᐆᓇᕈᑎᒃ ᐃᐱᓂᐊᕈᑎᓪᓘᓃᑦ - 14 ᐅᓪᓗᐃᑦ ᓈᓕᕐᑎᓗᒋᑦ ᐊᐅᓪᓚᑐᕕᓂᐅᑦᓱᑎᒃ 
ᑖᕙᖕᖓᑦ ᐅᖃᑦᓴᐅᑎᒋᓗᑎᓪᓗ, ᒋᐊᖃᕐᓂᕈᑎᒃ, Info-Santé 811 -ᓚᔭᐅᔪᓄᑦ, ᓄᓇᕕᒻᒦᒍᑎᓪᓗ, 
ᐋᓐᓂᐊᕕᐊᐱᓐᓄᑦ. 
 
ᑕᒪᒃᑯᐊᒍᒻᒪᑕ, ᓴᓗᒪᒐᓱᐊᑦᓯᐊᖃᑦᑕᕆᐊᖃᕐᐳᒍᑦ ᐊᓂᕐᓂᑎᓐᓂᓗ ᐃᑉᐱᒍᓱᑦᓯᐊᓗᑕ: 

• ᖁᐃᕐᑐᖃᑦᑕᓗᑎᑦ ᐁᕐᓅᕕᑦ ᑕᒋᐅᑦᓴᖃᑦᑕᓗᑎᓪᓗ ᑲᒃᑭᐅᑎᑦᓴᔭᒧᑦ ᓴᓂᒃᑯᕕᒻᒨᓴᐅᑎᒋᓗᒍ 
ᑲᒃᑭᒍᑏᑦ ᐊᒡᒐᓂᐊᓯᒻᒥᓗᑎᑦ ᑲᒃᑭᐅᑎᑦᓴᔭᒥᒃ ᐊᑐᕐᓂᕈᕕᑦ ᑲᒃᑭᒍᑎᒋᓗᒍ; 

• ᐊᒡᒐᓂᐊᑦᓴᐅᑎᒋᖃᑦᑕᑐᖃᕐᓗᓂ ᐅᕝᕙᑎᕐᓗᓂ ᐊᒡᒐᓂᐊᕈᑎᒧᓪᓘᓃᑦ ᖁᐱᕐᕈᐃᔭᐅᑎᒧᑦ 
ᐁᑦᑐᑕᐅᑦᑌᓕᒍᑎᑦᓯᐊᒍᓂᕐᐸᐅᕗᖅ ᐁᑦᑐᑑᑕᐅᓲᓂᒃ, ᐁᑦᑐᑕᐅᑦᑌᓕᒍᑎᑦᓯᐊᒍᑦᓱᑎᓪᓗ ᓄᕙᓐᓇᑐᒥᒃ 
ᐃᕐᕋᕕᓕᕆᓐᓇᑐᒥᓪᓗ, ᐁᑦᑐᑑᑎᒍᑕᐅᓂᕐᐸᐅᓲᓂᒃ ᐅᑭᐅᒍᓕᕐᒪᑦ ᑯᐯᒃᒥᐅᓄᑦ;   

• ᒪᓗᓐᓇᐅᑎᖃᕈᕕᑦ ᐆᓇᕐᓗᑎᑦ ᖁᐃᕐᑐᖃᑦᑕᓗᑎᓪᓘᓃᑦ ᐊᕐᕕᑕᕐᖃᒥᐅᒍᕕᓪᓗ 14-ᓂ ᐅᓪᓗᓂ 
ᐊᓂᒍᕐᑐᓂ, ᐋᓐᓂᐊᕕᐊᐱᓕᐊᕐᑐᓴᐅᕗᑎᑦ ᐅᖄᕕᒋᓗᒋᓪᓘᓃᑦ ᐱᓇᓱᑦᑎᖏᑦ. 
ᐊᕐᕕᑕᕐᖃᒥᐅᓂᕋᕐᓗᑎᑦ. 

ᖃᕆᑕᐅᔭᒃᑯᑦ ᑕᑯᒋᐊᕋᑦᓭᑦ 

ᐅᓪᓗᑕᒫᑦ ᐊᖕᖑᑎᑦᓯᒋᐊᕈᑏᑦ ᐊᓪᓚᑕᐅᖃᑦᑕᑐᑦ ᐅᕙᓂ  https://msss.gouv.qc.ca/professionnels/maladies-
infectieuses/coronavirus-2019-ncov/#situation-au-quebec 
 
ᑐᑭᓯᒋᐊᑦᓯᐊᕕᑦᓴᖅ ᖃᕆᑕᐅᔭᒃᑯᑦ: 
https://www.quebec.ca/sante/problemes-de-sante/a-z/coronavirus-2019/ 

ᑐᑭᓯᒋᐊᕐᕕᓴᖅ: ᔪᓭ ᓕᕕᐊᒃ 
 ᑐᓴᕋᑦᓴᓂᐊᕐᑎ 
 ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥ 
 ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 josee.levesque.rr17@ssss.gouv.qc.ca 
 Cell: +1-418-455-9642 

